
W Gabra tal-gurisprudenza

SENTENZA TAL-QORTI TAL-GUSTIZZJA (Awla Manja)

22 ta’ Jannar 2019*

“Rinviju ghal decizjoni preliminari — Karta tad-Drittijiet Fundamentali tal-Unjoni Ewropea —
Artikolu 21 — Ugwaljanza fit-trattament fil-qasam tal-impjieg u tax-xoghol — Direttiva 2000/78/KE —
Artikolu 2(2)(a) — Diskriminazzjoni diretta minhabba r-religjon — Legizlazzjoni nazzjonali li taghti lil

certi haddiema jum wiehed ta’ leave fil-Gimgha 1-Kbira — Gustifikazzjoni — Artikolu 2(5) —

Artikolu 7(1) — Obbligi tal-persuni li jimpjegaw privati u tal-qrati nazzjonali li jirrizultaw minn
inkompatibbilta tad-dritt nazzjonali mad-Direttiva 2000/78”
Fil-Kawza C-193/17,
li ghandha bhala suggett talba ghal dec¢izjoni preliminari skont l-Artikolu 267 TFUE, imressqa
mill-Oberster Gerichtshof (il-Qorti Suprema, 1-Awstrija), permezz ta’ decizjoni tal-24 ta’ Marzu 2017,
li waslet fil-Qorti tal-Gustizzja fit-13 ta’ April 2017, fil-pro¢edura
Cresco Investigation GmbH
Vs
Markus Achatzi,
IL-QORTI TAL-GUSTIZZJA (Awla Manja),
komposta minn K. Lenaerts, President, R. Silva de Lapuerta, Vi¢i President, ].-C. Bonichot, A.
Arabadjiev, A. Prechal, C. Toader u C. Lycourgos (Relatur), Presidenti ta’ Awla, A. Rosas, M. Ilesi¢, M.
Safjan, D. Svaby, C. Vajda u S. Rodin, Imhallfin,
Avukat Generali: M. Bobek,
Registratur: R. Seres, Amministratur,
wara li rat il-procedura bil-miktub u wara s-seduta tal-10 ta’ April 2018,
wara li kkunsidrat 1-osservazzjonijiet ipprezentati:
— ghal Cresco Investigation GmbH, minn M. Zehetbauer, Rechtsanwiltin,
— ghal M. Achatzi, minn A. Obereder, Rechtsanwalt,

— ghall-Gvern Awstrijak, minn G. Hesse, bhala agent,

— ghall-Gvern Taljan, minn G. Palmieri, bhala agent, assistita minn P. Gentili u F. De Luca, avvocati
dello Stato,

* Lingwa tal-kawza: il-Germaniz.

— ghall-Gvern Pollakk, minn B. Majczyna kif ukoll minn M. Szwarc u A. Siwek, bhala agenti,
— ghall-Kummissjoni Ewropea, minn B.-R. Killmann u D. Martin, bhala agenti,
wara li semghet il-konkluzjonijiet tal-Avukat Generali, ipprezentati fis-seduta tal-25 ta’ Lulju 2018,

taghti 1-prezenti

Sentenza

It-talba ghal decizjoni preliminari tirrigwarda l-interpretazzjoni tal-Artikolu 21 tal-Karta tad-Drittijiet
Fundamentali tal-Unjoni Ewropea (iktar ’il quddiem il-“Karta”) kif ukoll tal-Artikolu 1,
tal-Artikolu 2(2)(a), tal-Artikolu 2(5) u tal-Artikolu 7(1) tad-Direttiva tal-Kunsill 2000/78/KE tas-
27 ta’ Novembru 2000 li tistabbilixxi qafas generali ghall-ugwaljanza fit-trattament fl-impjieg u
fix-xoghol (GU Edizzjoni Specjali bil-Malti, Kapitolu 5, Vol. 4, p. 79).

Din it-talba tressqet fil-kuntest ta’ kawza bejn Cresco Investigation GmbH (iktar ’il quddiem “Cresco”)

u Markus Achatzi dwar id-dritt ta’ dan tal-ahhar li jibbenefika minn kumpens komplementari
ghar-remunerazzjoni li jircievi ghas-servizzi pprovduti waqt Gimgha 1-Kbira specifika.

I1-kuntest guridiku

Id-dritt tal-Unjoni
II-premessa 24 tad-Direttiva 2000/78 tistabbilixxi:
“L-Unjoni Ewropea fid-Dikjarazzjoni Nru 11 taghha dwar l-istatus tal-knejjes u l-organizzazzjonijiet

mhux konfessjonali, annessa ma’ I-Att Finali tat-Trattat ta’ Amsterdam, irrikonoxxiet espli¢itament li
tirrispetta u ma tippregudikax l-istat taht il-ligi nazzjonali tal-knejjes u assocjazzjonijiet jew

mehtiega biex tigi ezercitata attivita professjonali.”

L-Artikolu 1 ta’ din id-direttiva huwa fformulat kif gej:

“L-iskop ta’ din id-Direttiva huwa li tnizzel parametru generali biex tikkumbatti diskriminazzjoni fuq
bazi ta’ religjon jew twemmin, dizabilita, eta jew orjentazzjoni sesswali f'dak li ghandu x’jagsam ma’
l-impjieg u x-xoghol, bi skop li timplimenta fl-Istati Membri il-princ¢ipju ta’ ugwaljanza fit-trattament.”
L-Artikolu 2 ta’ din id-direttiva jiddisponi:

“l. Ghall-iskop ta’ din id-Direttiva, ‘il-prin¢ipju ta’ ugwaljanza fit-trattament’ ghandu jfisser li
m’ghandux ikun hemm diskriminazzjoni diretta jew indiretta ghall-ebda raguni msemmija
fl-Artikolu 1.

2. Ghall-iskopijiet tal-paragrafu 1:

(a) ghandu jitgies li jkun hemm diskriminazzjoni diretta meta persuna tigi trattata b’'mod inqas

favorevoli milli kienet tigi trattata ohra fsitwazzjoni simili, ghar-ragunijiet imsemmija
fl-Artikolu 1.

[...]

5. Din id-Direttiva m’ghandhiex tippregudika dawk il-mizuri stabbiliti bil-ligi nazzjonali li, fsoc¢jeta
demokratika, huma necessarji ghas-sigurta pubblika, ghall-ordni pubbliku u ghall-prevenzjoni ta’ offizi
kriminali, ghall-protezzjoni tas-sahha u ghall-protezzjoni tad-drittijiet u l-libertajiet ta’ ohrajn.”

L-Artikolu 7 tal-istess direttiva, intitolat “Azzjoni pozittiva u mizuri specifi¢i” jipprevedi fil-paragrafu 1
tieghu:

“Bi skop li tigi zgurata l-ugwaljanza kompleta fil-prattika, il-principju ta’ l-ugwaljanza fit-trattament
m’ghandux izomm lil Stat Membru milli jikkonserva jew jadotta mizuri specifi¢i biex jipprevjeni jew
jikkompensa ghal zvantaggi marbuta ma’ xi wahda mill-bazijiet imsemmija fl-Artikolu 1.”

L-Artikolu 16 tad-Direttiva 2000/78 jipprevedi:

“L-Istati Membri ghandhom jiehdu l-mizuri necessarji biex jizguraw li:

(a) kwalunkwe ligijiet, regolamenti u dispozizzjonijiet amministrattivi kuntrarji ghall-principju ta’
ugwaljanza fit-trattament huma aboliti;

(b) kwalunkwe dispozizzjoni kuntrarja ghall-prin¢ipju ta’ ugwaljanza fit-trattament li hija inkluza
fil-kuntratti ta’ ftehim kollettiv, ir-regoli interni ta’ imprizi jew regoli li jirregolaw ix-xoghlijiet
indipendenti u l-professjonijiet u organizzazzjonijiet ta’ haddiema u ta’ dawk li jhaddmu huma,
jew jistghu jigu, ddikjarati nulli u bla effett jew jigu emendati.”

Id-dritt Awstrijak

L-Artikolu 1(1) tal-Arbeitsruhegesetz (il-Ligi dwar il-Mistrieh u 1-Btajjel Pubblici, BGBI. 144/1983),
fil-verzjoni taghha applikabbli ghall-fatti fil-kawza principali (iktar ’il quddiem 1-“ARG”), jiddisponi:

“Din il-ligi federali tapplika ghall-haddiema kollha, bla hsara ghad-dispozizzjonijiet kuntrarji ta’ din
l-istess ligi”.

L-Artikolu 7 ta’ din il-ligi jipprevedi:

“(1) Fil-btajjel pubblici, il-haddiem ghandu dritt ghal perijodu ta’ mistriech mhux interrott ta’ mill-inqas
24 siegha, li jibda mhux iktar kmieni minn 00.00 u mhux iktar tard mis-06.00 fil-jum tal-btala pubblika.

(2) Fis-sens ta’ din il-ligi federali, il-btajjel pubbli¢i huma:

-1 ta’ Jannar (I-Ewwel tas-Sena), is-6 ta’ Jannar (l-Epifanija), it-Tnejn ta’ wara 1-Ghid, 1-1 ta’ Mejju
(festa tal-Istat), 1-Axxensjoni, it-Tnejn ta’ wara 1-Ghid il-Hamsin, il-Korpus Kristi, il-15 ta’ Awwissu
(I-Assunzjoni), is-26 ta’ Ottubru (festa nazzjonali), I-1 ta’ Novembru (il-Qaddisin Kollha), it-8 ta’
Dicembru (l-Immakulata Kunc¢izzjoni), il-25 ta’ Di¢embru (il-Milied) u s-26 ta’ Dicembru (San
Stiefnu).

(3) Ghall-membri tal-Knejjes Evangelisti¢i tat-Twemmin Awgustan u Elevetiku, tal-Knisja Kattolika
Qadima u tal-Knisja Evangelista Metodista, il-Gimgha I-Kbira wkoll hija btala pubblika.

[...]”

Skont 1-Artikolu 9 ta’ din l-istess ligi:

“(1) Btala pubblika mhux mahduma [...] ma twassalx sabiex il-haddiem jitlef id-dritt
ghar-remunerazzjoni tieghu.

(2) Il-haddiem huwa intitolat ghar-remunerazzjoni li kien jithallas fl-assenza tal-fatt li huwa jum mhux
mahdum ghar-ragunijiet imsemmija fil-paragrafu 1.

[...]

(5) Il-haddiem li jahdem matul il-perijodu ta’ mistrieh relatat mal-btajjel pubblici, minbarra
r-remunerazzjoni taht il-paragrafu 1, ghandu dritt ghar-remunerazzjoni li tikkorrispondi ghax-xoghol
imwettaq, sakemm ma kienx miftiechem irkupru tas-sighat fis-sens tal-Artikolu 7(6).”

Id-Direttiva  2000/78  giet  trasposta  fid-dritt ~ Awstrjak b'mod  partikolari  permezz
tal-Gleichbehandlungsgesetz (il-Ligi dwar [-Ugwaljanza fit-Trattament, BGBl. I, 66/2004). Din
tistabbilixxi principju ta’ nondiskriminazzjoni fil-kuntest tar-relazzjoni ta’ xoghol, b’'mod partikolari
minhabba r-religjon jew twemmin, fir-rigward tal-iffissar tar-remunerazzjoni kif ukoll
tal-kundizzjonijiet 1-ohra tax-xoghol.

Il-kawza principali u d-domandi preliminari

Skont 1-Artikolu 7(3) tal-ARG, il-Gimgha 1-Kbira hija btala pubblika mhallsa, b’perijodu ta’ mistrieh ta’
24 siegha, ghall-membri tal-Knejjes Evangelisti¢i tat-Twemmin Awgustan u Elevetiku, tal-Knisja
Kattolika Qadima u tal-Knisja Evangelista Metodista (iktar ’il quddiem il-“knejjes imsemmija fl-ARG”).
Fil-kaz li membru ta’ wahda minn dawn il-knejjes madankollu jahdem matul dan il-jum, huwa ghandu

jkollu dritt ghal remunerazzjoni supplimentari ghal din il-btala pubblika (iktar ’il quddiem il-“kumpens
ghal btala pubblika”).

M. Achatzi huwa haddiem impjegat ma’ Cresco, agenzija tal-investigazzjoni privata, u ma huwa
membru ta’ ebda knisja msemmija fl-ARG. Huwa jqis li b'mod diskriminatorju gie mcahhad
mill-kumpens ghal btala pubblika ghax-xoghol li wettaq fit-3 ta’ April 2015, fil-Gimgha 1-Kbira, u
jitlob, f'dan ir-rigward, il-hlas, mill-persuna li timpjegah, ta’” EUR 109.09, flimkien mal-interessi.

Il-qorti tal-appell varjat is-sentenza tal-ewwel istanza li kienet ¢ahdet ir-rikors ipprezentat minn M.
Achatzi.

Adita b’appell ipprezentat minn Cresco kontra din id-decizjoni moghtija fl-appell, 1-Oberster
Gerichtshof (il-Qorti Suprema, l-Awstrija) irrilevat, l-ewwel nett, li, mit-tlettax-il jum ta’ btajjel
pubblici elenkati fl-Artikolu 7(2) tal-ARG, bl-eccezzjoni tal-1 ta’” Mejju u tas-26 ta’ Ottubru, li ma
ghandhom l-ebda aspett religjuz, dawn huma kollha relatati mal-Kristjanezimu, u tnejn minnhom
kienu marbuta eskluzivament biss mal-Kattoli¢cizmu. Dawn il-btajjel pubblic¢i kollha huma, barra minn
hekk, mhux mahduma u huma mhallsa ghall-haddiema kollha, indipendentement mill-appartenenza
religjuza taghhom.

Il-qorti tar-rinviju tenfasizza, sussegwentement, li l-arrangament spe¢jali previst fl-Artikolu 7(3)
tal-ARG huwa intiz sabiex jippermetti lii membri ta’ wahda mill-knejjes imsemmija minn din
id-dispozizzjoni jipprattikaw ir-religion taghhom fjum ta’ celebrazzjoni partikolarment importanti
ghalihom.

Skont il-qorti tar-rinviju, I-Artikolu 7(3) tal-ARG jissuggetta 1-ghoti ta’ btala pubblika supplimentari
ghar-religjon tal-haddiema, bil-konsegwenza li l-persuni li ma jappartjenux ghall-knejjes imsemmija
mill-ARG jibbenefikaw minn btala pubblika mhallsa inqas mill-membri ta’ wahda minn dawn
il-knejjes, fatt li jikkostitwixxi, bhala principju, trattament inqas favorevoli minhabba r-religjon.

Madankolluy, il-qorti tar-rinviju ghandha dubju dwar jekk is-sitwazzjoni ta’ dawn iz-zewg kategoriji ta’
haddiema hijiex komparabbli.

F’dan ir-rigward, hija tirrileva li 1-Artikolu 7(3) tal-ARG ghandu bhala ghan li jippermetti lill-haddiema
li huma membri ta’ wahda mill-knejjes imsemmija mill-ARG jipprattikaw ir-religjon taghhom
fil-Gimgha 1-Kbira, minghajr il-bzonn li dawn jiftiehmu mal-persuna li timpjegahom sabiex jiehdu jum
leave. Issa, il-haddiema li huma membri tal-Knisja Kattolika Rumana, li I-maggoranza tal-popolazzjoni
Awstrijaka taghmel parti minnha, jibbenefikaw minn din il-possibbilta, sa fejn il-btajjel pubblici li huma
msemmija fl-Artikolu 7(2) tal-ARG u li jirrigwardaw ir-religjon taghhom ma humiex mahduma
ghall-haddiema kollha.

ttiehdux inkunsiderazzjoni fil-Gimgha [-Kbira, din il-qorti tqis li huwa xieraq li, ghall-finijiet
tal-evalwazzjoni tal-kompatibbilta tal-legizlazzjoni nazzjonali inkwistjoni fil-kawza principali
humiex ikkunsidrati minn din il-legizlazzjoni. Certament, xi ftehimiet kollettivi jinkludu
dispozizzjonijiet simili ghall-Artikolu 7 tal-ARG, b’'mod partikolari fir-rigward tal-jum ta’ Yom Kippour
ghar-religjon Lhudija jew dak tal-festa tar-Riforma ghall-knejjes Protestanti, izda, fin-nuqqas ta’ dan,
il-haddiema huma fil-bic¢ca 1-kbira suggetti ghar-rieda tajba tal-persuna li timpjegahom.

Il-qorti tar-rinviju tirrileva, barra minn hekk, li d-differenza fit-trattament inkwistjoni fil-kawza
principali tista’ biss tigi indirizzata mid-dritt tal-Unjoni, ftilwima bejn individwi bhal dik fil-kawza
principali, jekk dan id-dritt kien direttament applikabbli. Hija tenfasizza fil-fatt li d-Direttiva 2000/78
giet trasposta permezz tal-Ligi dwar 1-Ugwaljanza fit-Trattament, li ma tibbenefika minn l-ebda
supremazija fuq 1-ARG, u li I-kliem car tal-Artikolu 7(3) tal-ARG jipprekludi interpretazzjoni konformi
mad-dritt tal-Unjoni li testendi l-arrangament fir-rigward tal-Gimgha 1-Kbira ghall-haddiema li ma
humiex membri tal-knejjes imsemmija fl-ARG.

Il-qorti tar-rinviju tirrileva wkoll li, skont 1-Artikolu 2(5) taghha, id-Direttiva 2000/78 ghandha tkun
minghajr pregudizzju ghall-mizuri previsti mil-legizlazzjoni nazzjonali li, fsoc¢jeta demokratika, huma
necessarji b’'mod partikolari ghall-protezzjoni tad-drittijiet u tal-libertajiet ta’ haddiehor u tenfasizza li,
konformement mal-gurisprudenza tal-Qorti tal-Gustizzja, il-liberta ta’ religjon u l-liberta ta’ twemmin
huma fost il-pedamenti ta’ so¢jeta demokratika.

L-imsemmija qorti tistagsi ghaldagstant jekk l-arrangament previst fl-Artikolu 7(3) tal-ARG ghandhux
jitgies bhala li jikkostitwixxi mizura necessarja ghall-protezzjoni tal-liberta ta’ religjon u ta’ twemmin
tal-haddiema li huma membri ta’ wahda mill-knejjes imsemmija fl-ARG.

Il-qorti tar-rinviju tistaqsi wkoll jekk id-differenza fit-trattament inkwistjoni tistax tigi ggustifikata fuq
il-bazi tal-Artikolu 7(1) tad-Direttiva 2000/78, sa fejn din tikkostitwixxi mizura pozittiva u specifika
mahsuba sabiex telimina zvantaggi ezistenti.

Certament, l-imsemmija qorti tenfasizza li ma jezistux, bhala principju, fis-suq tax-xoghol Awstrijak,
zvantaggi strutturali ghall-haddiema li huma membri ta’ wahda mill-knejjes imsemmija fl-ARG.
Madankollu, l-obbligu fil-konfront ta’ dawn tal-ahhar li jahdmu fwiehed mill-jiem fost I-iktar
importanti tar-religjon taghhom, meta dan ma huwiex il-kaz, perezempju, ghall-membri tal-Knisja
Kattolika Rumana, li l-ikbar celebrazzjonijiet taghhom huma jiem mhux mahduma ghall-haddiema
kollha, jista” jkun ikkunsidrat bhala li jikkostitwixxi tali Zvantagg, li 1-Artikolu 7(3) tal-ARG ghandu
l-ghan li jikkumpensa.

Fl-ahhar nett, fil-kaz li I-Qorti tal-Gustizzja tiddeciedi li l-arrangament legali fir-rigward tal-Gimgha
1-Kbira previst fl-Artikolu 7(3) tal-ARG jikser id-Direttiva 2000/78, tqum il-kwistjoni jekk dan il-ksur
ghandux jigi kkumpensat bl-obbligu ghall-persuna li timpjega, kumpannija rregolata mid-dritt privat, li
taghti din il-btala pubblika lill-impjegati kollha taghha, minkejja li l-legizlatur Awstrijak kellu
haddiema ferm limitat biss sabiex jitharsu l-interessi tal-persuni li jimpjegaw li opponew ghal
estensjoni eccessiva tal-arrangament generali tal-btajjel pubblici.

Barra minn hekk, jekk kellu jigi kkonstatat li l-arrangament legali fir-rigward tal-Gimgha 1-Kbira ma
jikkostitwixxix azzjoni pozittiva jew mizura specifika, fis-sens tal-Artikolu 7(1) tad-Direttiva 2000/78,
il-qorti tar-rinviju tistagsi jekk din il-konstatazzjoni ghandhiex twassal ghall-inapplikabbilta totali
tal-Artikolu 7(3) tal-ARG, b’tali mod li I-ebda haddiem ma jkun jista’ jibbenefika, fil-Gimgha 1-Kbira,
minn btala pubblika jew mill-kumpens ghal btala pubblika.

F'dawn i¢-cirkustanzi, 1-Oberster Gerichtshof (il-Qorti Suprema) iddecidiet li tissospendi I-proceduri
quddiemha u li taghmel id-domandi preliminari li gejjin lill-Qorti tal-Gustizzja:

“1) Id-dritt tal-Unjoni, b’'mod partikolari I-Artikolu 21 tal-Karta [...] flimkien mal-Artikolu 1 u 2(2)(a)
tad-Direttiva [2000/78], ghandu jigi interpretat fis-sens li, fil-kuntest ta’ tilwima bejn haddiem u
persuna li timpjega fil-kuntest ta’ relazzjoni ta’ xoghol irregolata mid-dritt privat, huwa jipprekludi
legizlazzjoni nazzjonali li tipprovdi li 1-Gimgha 1-Kbira hija wkoll btala pubblika b’perijodu ta’
mistriech minghajr interruzzjoni ta’ mill-inqas 24 siegha biss ghall-membri tal-knejjes Evangelisti
tat-twemmin Awgustan u Elevetiku, tal-Knisja Kattolika Qadima u tal-Knisja Evangelista Metodista
u li abbazi taghha l-haddiem [li jappartjeni ghal wahda minn dawn il-knejjes] li jahdem minkejja
l-perijodu ta’ mistrieh marbut mal-btala pubblika ghandu dritt, minbarra ghar-remunerazzjoni ta’
xoghol mhux imwettaq minhabba I-btala pubblika, ukoll ghar-remunerazzjoni li tikkorrispondi
max-xoghol imwettaq, filwaqt li haddiema l-ohra, li ma jaghmlux parti minn dawn il-knejjes, ma
ghandhomx tali dritt?

2) Id-dritt tal-Unjoni, u b’'mod partikolari 1-Artikolu 21 tal-Karta [...] flimkien mal-Artikolu 2(5)
tad-Direttiva [2000/78], ghandu jigi interpretat fis-sens li din id-direttiva ma tippregudikax
il-legizlazzjoni nazzjonali esposta fl-ewwel domanda, li taghti drittijiet biss lil grupp relattivament
limitat — meta mqabbel mal-popolazzjoni kollha u mal-appartenenza tal-maggoranza ghall-Knisja
Kattolika Rumana — ta’ membri ta’ knejjes (ohra), ghaliex hija mizura li, fso¢jeta demokratika, hija
mehtiega ghall-protezzjoni tad-drittijiet u tal-libertajiet tal-ohrajn, b’'mod partikolari I-liberta li tigi
pprattikata religjon?

3) Id-dritt tal-Unjoni, u b’'mod partikolari 1-Artikolu 21 tal-Karta [...] flimkien mal-Artikolu 7(1)
tad-Direttiva [2000/78], ghandu jigi interpretat fis-sens li 1-legizlazzjoni nazzjonali esposta fl-ewwel
domanda tikkostitwixxi mizura pozittiva u specifika favur il-membri tal-knejjes imsemmija fl-ewwel
domanda sabiex tiggarantilhom ugwaljanza shiha fil-hajja professjonali, tipprevjeni jew tikkumpensa
l-izvantaggi marbuta mar-religjon lil dawn il-membri, jekk din il-legizlazzjoni taghtihom l-istess
dritt li jipprattikaw ir-religjon taghhom matul il-hin tax-xoghol fi btala pubblika importanti ghal din
ir-religion bhad-dritt li ghandhom il-maggoranza tal-haddiema bis-sahha ta’ dispozizzjoni
nazzjonali ohra, minhabba li l-granet ta’ festa tar-religjon li hija osservata mill-maggoranza
tal-haddiema huma b’'mod generali granet liberi?

Fil-kaz li jigi deciz li hemm diskriminazzjoni fis-sens tal-Artikolu 2(2)(a) tad-Direttiva [2000/78]:

4) Id-dritt tal-Unjoni, b’'mod partikolari 1-Artikolu 21 tal-Karta [...] flimkien mal-Artikolu 1,
mal-Artikolu 2(2)(a) kif ukoll mal-Artikolu 7(1) tad-Direttiva [2000/78], ghandu jigi interpretat
fis-sens li I-persuna privata li timpjega ghandha, sakemm il-legizlatur ma jkunx ghadu stabbilixxa
sitwazzjoni legali nondiskriminatorja, taghti lill-haddiema kollha, id-drittijiet marbuta mal-Gimgha
1-Kbira li gew esposti fl-ewwel domanda, irrispettivament mill-appartenenza religjuza taghhom, jew

il-legizlazzjoni nazzjonali msemmija ghandha tibqa’ kompletament mhux applikata, b’tali mod li
d-drittijiet marbuta mal-Gimgha 1-Kbira li gew esposti fl-ewwel domanda ma ghandhom jinghataw
lill-ebda haddiem?”

Fugq il-gurisdizzjoni tal-Qorti tal-Gustizzja

II-Gvern Pollakk jikkunsidra li, skont l-Artikolu 17(1) TFUE, l-ghoti minn Stat Membru ta’ btala
pubblika mahsuba sabiex tippermetti ¢-celebrazzjoni ta’ festa religjuza ma jaqax taht id-dritt
tal-Unjoni, b’tali mod 1li 1-Qorti tal-Gustizzja ma ghandhiex gurisdizzjoni sabiex tirrispondi
ghad-domandi preliminari indirizzati lilha mill-qorti tar-rinviju.

Fdan ir-rigward, ghandu jigi rrilevat li 1-Artikolu 17(1) TFUE jipprevedi li 1-Unjoni tirrispetta u ma
tippregudikax l-istatus li jgawdu minnu, taht id-dritt nazzjonali, il-knejjes u l-asso¢jazzjonijiet jew

Din id-dispozizzjoni madankollu ma ghandiex bhala konsegwenza li differenza fit-trattament li tinsab
flegizlazzjoni nazzjonali li tipprevedi l-ghoti lil ¢erti haddiema ta’ btala pubblika mahsuba sabiex
tippermetti  ¢-celebrazzjoni ta’ festa religjuza tigi eskluza mill-kamp ta’ applikazzjoni
tad-Direttiva 2000/78 u li 1-konformita ta’ tali differenza fit-trattament ma’ din id-direttiva ma tkunx
suggetta ghal stharrig gudizzjarju effettiv.

Fil-fatt, minn naha, il-formulazzjoni tal-Artikolu 17 TFUE tikkorrispondi, essenzjalment, ghal dik
tad-Dikjarazzjoni Nru 11 dwar l-istatus tal-knejjes u tal-organizzazzjonijiet mhux konfessjonali, annessa
mal-Att Finali tat-Trattat ta’ Amsterdam. Issa, il-fatt li din tal-ahhar hija ccitata esplicitament
fil-premessa 24 tad-Direttiva 2000/78 juri li I-legizlatur tal-Unjoni necessarjament ha inkunsiderazzjoni
l-imsemmija dikjarazzjoni matul l-adozzjoni ta’ din id-direttiva (ara, fdan is-sens, is-sentenzi tas-
17 ta’ April 2018, Egenberger, C-414/16, EU:C:2018:257, punt 57, u tal-11 ta’ Settembru 2018, IR,
C-68/17, EU:C:2018:696, punt 48).

Min-naha l-ohra, c¢ertament, l-Artikolu 17 TFUE jesprimi n-newtralita tal-Unjoni fir-rigward
tal-organizzazzjoni mill-Istati Membri tar-relazzjonijiet taghhom mal-knejjes u mal-asso¢jazzjonijiet

punt 58, u tal-11 ta’ Settembru 2018, IR, C-68/17, EU:C:2018:696, punt 48). Madankollu,
id-dispozizzjonijiet nazzjonali inkwistjoni fil-kawza principali ma humiex intizi sabiex jorganizzaw
ir-relazzjonijiet bejn Stat Membru u l-knejjes, izda biss sabiex jaghtu lill-haddiema, membri ta’ certi
knejjes, btala pubblika supplimentari li tikkoinc¢idi ma’ festa religjuza importanti ghal dawn il-knejjes.

L-ec¢ezzjoni ta’ nuqqas ta’ gurisdizzjoni mqajma mill-Gvern Pollakk ghandha ghalhekk tigi michuda.
Fuq id-domandi preliminari

Fuq l-ewwel tliet domandi

Permezz tal-ewwel tliet domandi taghha, li ghandhom jigu ezaminati flimkien, il-qorti tar-rinviju
tistagsi, essenzjalment, jekk I-Artikolu 1 u l-Artikolu 2(2) tad-Direttiva 2000/78 ghandhomx jigu
interpretati fis-sens li legizlazzjoni nazzjonali li abbazi taghha, minn naha, il-Gimgha 1-Kbira hija biss
btala pubblika ghall-haddiema li huma membri ta’ certi knejjes Kristjani u, min-naha l-ohra, dawn
il-haddiema biss ghandhom id-dritt, jekk huma jkollhom jahdmu matul din il-btala pubblika, ghal
kumpens ghal btala pubblika, tikkostitwixxix diskriminazzjoni diretta minhabba r-religjon. Fil-kaz ta’
risposta fl-affermattiv, hija tistaqsi wkoll jekk il-mizuri previsti minn din il-legizlazzjoni nazzjonali

jistghux jigu kkunsidrati bhala mizuri necessarji ghall-harsien tad-drittijiet u tal-libertajiet ta’
haddiehor, fis-sens tal-Artikolu 2(5) ta’ din id-direttiva, jew bhala mizuri specifici intizi sabiex
jikkumpensaw ghal zvantaggi marbuta mar-religjon, fis-sens tal-Artikolu 7(1) ta’ din id-direttiva.

Fl-ewwel lok, ghandu jitfakkar li, konformement mal-Artikolu 1 tad-Direttiva 2000/78, din id-direttiva
ghandha l-ghan li tistabbilixxi qafas generali ghall-glieda kontra d-diskriminazzjoni bbazata fuq
ir-religjon jew it-twemmin, id-dizabbilta, l-eta jew l-orjentazzjoni sesswali, f'dak li jirrigwarda l-impjieg
u x-xoghol, bl-iskop li timplimenta fl-Istati Membri l-princ¢ipju ta’ ugwaljanza fit-trattament.

Skont I-Artikolu 2(1) ta’ din id-direttiva, “il-principju ta’ ugwaljanza fit-trattament” ghandu jfisser
l-assenza ta’ kull diskriminazzjoni diretta jew indiretta, ibbazata fuq wahda mir-ragunijiet imsemmija
fl-Artikolu 1 ta’ din id-direttiva. L-Artikolu 2(2)(a) ta’ din id-direttiva jippreciza li, ghall-bzonnijiet
tal-applikazzjoni tal-Artikolu 2(1) taghha, ghandu jitqies li jkun hemm diskriminazzjoni diretta meta
persuna tigi ttrattata b’'mod inqas favorevoli minn persuna ohra fsitwazzjoni komparabbli, fuq il-bazi
ta’ wahda mir-ragunijiet imsemmija fl-Artikolu 1 tal-istess direttiva, li fosthom hemm ir-religjon.

Fdan il-kuntest, huwa importanti, l-ewwel nett, li jigi ddeterminat jekk tirrizultax mil-legizlazzjoni
inkwistjoni fil-kawza principali differenza fit-trattament bejn il-haddiema fuq il-bazi tar-religjon
taghhom.

Fdan ir-rigward, hemm lok li jigi rrilevat li 1-Artikolu 7(3) tal-ARG jirrikonoxxi biss lill-haddiema li
huma membri ta’ wahda mill-knejjes imsemmija mill-ARG id-dritt ghal btala pubblika fil-Gimgha
-Kbira. Minn dan isegwi li l-kumpens ghal btala pubblika li, skont l-Artikolu 9(5) tal-ARG, jista’
jinvoka l-haddiem li jezercita l-attivita professjonali tieghu matul btala pubblika, hija biss dovuta
lill-haddiema li jezercitaw l-attivitd professjonali taghhom fil-Gimgha 1-Kbira jekk dawn huma membri
ta’ wahda minn dawn il-knejjes.

Ghalhekk, il-legizlazzjoni inkwistjoni fil-kawza principali tistabbilixxi differenza fit-trattament li hija
bbazata direttament fuq ir-religjon tal-haddiema. Fil-fatt, il-kriterju ta’ distinzjoni li taghmel uzu
minnu din il-legizlazzjoni jirrizulta direttament mill-appartenenza tal-haddiema ghal religjon specifika.

It-tieni nett, ghandu jigi ezaminat jekk tali differenza fit-trattament tikkoncernax kategoriji ta’
haddiema li jinsabu f’sitwazzjonijiet komparabbli.

Fdan ir-rigward, ir-rekwizit relatat man-natura komparabbli tas-sitwazzjonijiet sabiex tigi ddeterminata
l-ezistenza ta’ ksur tal-principju ta’ ugwaljanza fit-trattament ghandu jigi evalwat fid-dawl tal-elementi
kollha li jikkaratterizzawh u b’'mod partikolari fid-dawl tal-ghan u tal-iskop tal-legizlazzjoni nazzjonali
li tistabbilixxi d-distinzjoni inkwistjoni (ara, fdan is-sens, is-sentenzi tas-16 ta’ Lulju 2015, CHEZ
Razpredelenie Bulgaria, C-83/14, EU:C:2015:480, punt 89, u tas-26 ta’ Gunju 2018, MB (Bidla
fil-generu u pensjoni tal-irtirar), C-451/16, EU:C:2018:492, punt 42).

biss li jkunu komparabbli u li, min-naha l-ohra, l-ezami ta’ din in-natura komparabbli ma ghandhux
isir b’'mod globali u astratt, izda b'mod spec¢ifiku u konkret fir-rigward tal-beneficcju kkoncernat
(sentenza tad-19 ta’ Lulju 2017, Abercrombie & Fitch Italia, C-143/16, EU:C:2017:566, punt 25 u
l-gurisprudenza c¢itata).

Fdan il-kaz, 1-Artikolu 7(3) tal-ARG jaghti, fil-Gimgha 1-Kbira, perijodu ta’ mistrieh kontinwu ta’ 24
siegha lil dawk il-haddiema biss li huma membri ta’ wahda mill-knejjes imsemmija fl-ARG. Din

id-dispozizzjoni tistabbilixxi differenza fit-trattament fir-rigward tal-ghoti ta’ btala pubblika bejn dawn
il-haddiema u l-haddiema l-ohra kollha.

8 ECLILLEEU:C:2019:43



45

46

47

48

49

50

51

52

53

54

SENTENZA TAT-22.1.2019 — Kawza C-193/17
CRESCO INVESTIGATION

F'dan ir-rigward, jirrizulta mill-process quddiem il-Qorti tal-Gustizzja li l-perijodu ta’ mistrieh ta’ 24
siegha moghti fil-Gimgha 1-Kbira lill-haddiema li huma membri ta’ wahda mill-knejjes imsemmija
fl-ARG huwa ggustifikat, mill-awtoritajiet nazzjonali kompetenti, mill-importanza li dan il-jum ghandu

Madankollu, kif jirrizulta mid-decizjoni tar-rinviju, l-ghoti ta’ btala pubblika fil-Gimgha 1-Kbira lil
haddiem membru ta’ wahda mill-knejjes imsemmija fl-ARG ma huwiex suggett ghall-kundizzjoni li
l-haddiem iwettaq obbligu religjuz specifiku matul din il-gurnata, izda huwa biss suggett
ghall-appartenenza formali ta’ dan il-haddiem ghal wahda minn dawn il-knejjes. Ghaldagstant dan
il-haddiem jibga’ liberu li jaghmel uzu mill-perijodu relatat ma’ dik il-btala pubblika kif jixtieq huwa,
perezempju ghal finijiet ta’ mistrieh jew ta’ rikreazzjoni.

[s-sitwazzjoni ta’ dan il-haddiem ma hijiex differenti minn, fdan ir-rigward, dik ta’ haddiema ohra li
jkunu jixtiequ jaghmlu uzu minn perijodu ta’ mistrieh jew ta’ rikreazzjoni waqt Gimgha 1-Kbira
specifika minghajr ma jkunu jistghu madankollu jibbenefikaw minn btala pubblika korrispondenti.

Barra minn hekk, jirrizulta mill-qari flimkien tal-Artikolu 7(3) u tal-Artikolu 9(5) tal-ARG, li huma biss
il-haddiema li huma membri ta’ wahda mill-knejjes imsemmija fl-ARG li jistghu jibbenefikaw
mill-kumpens ghal btala pubblika jekk jahdmu fil-Gimgha 1-Kbira.

Fid-dawl tan-natura finanzjarja tal-benefi¢¢ju kkoncernat minn tali trattament differenti, kif ukoll
tar-rabta indissoc¢jabbli li tghaqqad dan il-benefi¢¢ju mal-ghoti ta’ btala pubblika fil-Gimgha 1-Kbira,
ghandu wkoll jigi kkunsidrat li, ghal dak li jirrigwarda l-ghoti ta’ tali benefi¢¢ju finanzjarju,
is-sitwazzjoni tal-haddiema li huma membri ta’ wahda mill-knejjes imsemmija mill-ARG hija
komparabbli ghal dik tal-haddiema 1-ohra, irrispettivament jekk huma jkollhomx religjon.

Fil-fatt, kif jirrizulta mill-process quddiem il-Qorti tal-Gustizzja, 1-ghoti ta’ dan il-kumpens lill-haddiem
membru ta’ wahda minn dawn il-knejjes, li huwa mitlub jahdem fil-Gimgha 1-Kbira, jiddependi biss fuq
l-appartenenza formali ta’ dan il-haddiem ghal wahda minn dawn il-knejjes. L-imsemmi haddiem
ghalhekk ghandu dritt ghal dan il-kumpens minkejja li huwa hadem fil-Gimgha 1-Kbira minghajr ma
hass l-obbligu jew il-bzonn li ji¢ccelebra din il-festa religjuza. Ghaldagstant is-sitwazzjoni tieghu ma
hijiex differenti minn dik tal-haddiema l-ohra li hadmu fil-Gimgha I-Kbira minghajr ma jibbenefikaw
minn tali kumpens.

Minn dan isegwi li l-legizlazzjoni nazzjonali inkwistjoni fil-kawza princ¢ipali ghandha l-effett li tittratta
b’'mod differenti, fuq il-bazi tar-religjon, sitwazzjonijiet komparabbli. Hija b’hekk tistabbilixxi
diskriminazzjoni diretta minhabba r-religjon, fis-sens tal-Artikolu 2(2)(a) tad-Direttiva 2000/78.

Fit-tieni lok, ghandu jigi ddeterminat jekk tali diskriminazzjoni diretta tistax tigi ggustifikata fuq il-bazi
tal-Artikolu 2(5) tad-Direttiva 2000/78 jew tal-Artikolu 7(1) ta’ din id-direttiva.

Minn naha, skont Il-Artikolu 2(5) tad-Direttiva 2000/78, din ma ghandhiex tippregudika il-mizuri
previsti mil-ligi nazzjonali li, fsoc¢jeta demokratika, huma necessarji ghas-sigurta pubblika, ghall-ordni
pubbliku u ghall-prevenzjoni ta’ reati kriminali, ghall-protezzjoni tas-sahha u ghall-protezzjoni
tad-drittijiet u tal-libertajiet ta’ haddiehor.

Meta adotta din id-dispozizzjoni, il-legizlatur tal-Unjoni kellu l-intenzjoni, fil-qasam tal-impjieg u
tax-xoghol, jippreveni u joffri medjazzjoni ghal kunflitt bejn, minn naha, il-prin¢ipju tal-ugwaljanza
fit-trattament u, min-naha l-ohra, in-necessita li jizgura l-ordni, is-sigurta u s-sahha pubblika,
il-prevenzjoni ta’ reati kif ukoll il-protezzjoni tad-drittijiet u tal-libertajiet tal-individwi, li huma
indispensabbli ghall-funzjonament ta’ soc¢jeta demokratika. Dan il-legizlatur iddecieda li, f¢erti kazijiet
elenkati fl-Artikolu 2(5) tad-Direttiva 2000/78, il-prin¢ipji stabbiliti minn din tal-ahhar ma japplikawx
ghal mizuri 1li jinkludu differenzi fit-trattament ibbazati fuq wahda mir-ragunijiet imsemmija

fl-Artikolu 1 ta’ din id-direttiva, bil-kundizzjoni, madankollu, li dawn il-mizuri jkunu necessarji
ghat-twettiq tal-ghanijiet hawn fuq imsemmija (sentenza tat-13 ta’ Settembru 2011, Prigge et,
C-447/09, EU:C:2011:573, punt 55).

Min-naha l-ohra, peress li I-imsemmi Artikolu 2(5) jistabbilixxi deroga mill-prin¢ipju ta’ projbizzjoni ta’
diskriminazzjoni, dan ghandu jigi interpretat b’'mod restrittiv. Il-kliem uzat fdin id-dispozizzjoni wkoll
iwassal ghal tali approc¢ (sentenza tat-13 ta’ Settembru 2011, Prigge et, C-447/09, EU:C:2011:573,
punt 56 kif ukoll il-gurisprudenza ccitata).

Fdan il-kaz, ghandu jigi enfasizzat, l-ewwel nett, li I-mizuri inkwistjoni fil-kawza principali, jigifieri
r-rikonoxximent tal-Gimgha 1-Kbira bhala btala pubblika ghall-haddiema li huma membri ta’ wahda
mill-knejjes imsemmija fl-ARG kif ukoll 1-ghoti lil dawn il-haddiema tal-kumpens ghal btala pubblika
fil-kaz fejn dawn ikunu obbligati jahdmu matul il-perijodu ta’ mistrieh relatat ma’ din il-btala
pubblika, huma previsti mil-legizlazzjoni nazzjonali, fis-sens tal-Artikolu 2(5) tad-Direttiva 2000/78.

It-tieni nett, kif tirrileva l-qorti tar-rinviju, I-ghoti ta’ btala pubblika fil-Gimgha 1-Kbira lill-haddiema li
huma membri ta’ wahda mill-knejjes imsemmija fl-ARG ghandu l-ghan li tiitehed inkunsiderazzjoni

il-knejjes.

Issa, huwa stabbilit li I-liberta tar-religjon hija parti mid-drittijiet u mil-libertajiet fundamentali
rrikonoxxuti mid-dritt tal-Unjoni, fejn il-kuncett ta’ “religjon” ghandu jinftiechem fdan il-kuntest bhala
li jkopri kemm il-forum internum, jigifieri li wiehed ikollu twemmin, kif ukoll il-forum externum,
jigifieri l-manifestazzjoni fil-pubbliku tal-fidi religjuza (ara, fdan is-sens, is-sentenzi tal-
14 ta’ Marzu 2017, G4S Secure Solutions, C-157/15, EU:C:2017:203, punt 28, kif ukoll tal-
14 ta’ Marzu 2017, Bougnaoui u ADDH, C-188/15, EU:C:2017:204, punt 30). Minn dan isegwi li,
l-ghan imfittex mil-legizlatur Awstrijak huwa inkluz sew fost dawk li huma elenkati fl-Artikolu 2(5)
tad-Direttiva 2000/78.

Ghad irid jigi ddeterminat, it-tielet nett, jekk dawn il-mizuri humiex necessarji ghall-protezzjoni
tal-liberta tar-religjon tal-haddiema inkwistjoni.

Fdan ir-rigward, ghandu jigi kkonstatat li, hekk kif ikkonferma l-Gvern Awstrijak waqt is-seduta
quddiem il-Qorti tal-Gustizzja, il-possibbilta ghall-haddiema li ma jappartjenux ghall-knejjes
imsemmija fl-ARG, li jiccelebraw festa religjuza li ma tikkoin¢idix ma wahda mill-btajjel pubblici
elenkati fl-Artikolu 7(2) tal-ARG hija riflessa fil-ligi Awstrijaka, mhux permezz tal-ghoti ta’ btala
pubblika supplimentari, izda principalment permezz ta’ dmir ta’ premura min-naha tal-persuna li
timpjega fir-rigward tal-impjegati taghha, li jippermetti lil dawn tal-ahhar jiksbu, jekk ikun il-kaz,
id-dritt li jkunu assenti mix-xoghol taghhom ghall-perijodu necessarju sabiex iwettqu certi riti

Minn dan jirrizulta li mizuri nazzjonali bhal dawk inkwistjoni fil-kawza princ¢ipali ma jistghux jigu
kkunsidrati bhala necessarji ghall-protezzjoni tal-liberta tar-religjon, fis-sens tal-Artikolu 2(5)
tad-Direttiva 2000/78.

Min-naha l-ohra, ghandu jigi vverifikat jekk dispozizzjonijiet bhal dawk inkwistjoni fil-kawza principali
jistghux jigu ggustifikati abbazi tal-Artikolu 7(1) tad-Direttiva 2000/78.

Minn din l-ahhar dispozizzjoni jirrizulta li I-principju ta’ ugwaljanza fit-trattament ma jipprekludix lil
Stat Membru milli jzomm jew jadotta, sabiex tigi zgurata ugwaljanza shiha fil-hajja professjonali,
mizuri specifici intizi sabiex jipprevjenu jew jikkumpensaw l-izvantaggi marbuta ma’ xi wahda
mir-ragunijiet imsemmija fl-Artikolu 1 ta’ din id-direttiva.

L-Artikolu 7(1) tad-Direttiva 2000/78 ghandu l-ghan preciz u limitat li jawtorizza mizuri li, minkejja li
jidhru diskriminatorji, huma effettivament intizi sabiex jeliminaw jew inaqqsu l-inugwaljanzi fattwali li
jistghu jezistu fil-hajja socjali (ara, b’analogija, is-sentenza tat-30 ta’ Settembru 2010, Roca Alvarez,
C-104/09, EU:C:2010:561, punt 33 u l-gurisprudenza c¢itata).

Barra minn hekk, fid-determinazzjoni tal-portata ta’ kull deroga ghal dritt individwali, bhalma hija
l-ugwaljanza fit-trattament, ghandu jigi osservat il-principju ta’ proporzjonalita li jezigi li d-derogi ma
jeccedux il-limiti ta’ dak li huwa xieraq u necessarju sabiex jintlahaq l-ghan imfittex u li jigu
rrikonciljati, sa fejn ikun possibbli, il-prin¢ipju ta’ ugwaljanza fit-trattament u r-rekwiziti tal-ghan hekk
imfittex (ara, fdan is-sens, is-sentenza tad-19 ta’ Marzu 2002, Lommers, C-476/99, EU:C:2002:183,
punt 39).

F'dan il-kaz, u minghajr ma jkun necessarju li jigi ddeterminat jekk il-fatt li I-Gimgha 1-Kbira, li tidher
bhala wahda mill-jiem l-iktar importanti tar-religjon li jappartjenu ghaliha l-haddiema membri ta’
wahda mill-knejjes imsemmija fl-ARG, ma tikkorrispondix ghal wahda mill-btajjel pubblic¢i elenkati
fl-Artikolu 7(2) ta’ din il-ligi, jikkostitwixxi zvantagg fl-ezerc¢izzju tal-hajja professjonali taghhom
fis-sens tal-Artikolu 7(1) tad-Direttiva 2000/78, ghandu jigi rrilevat li l-legizlazzjoni nazzjonali
inkwistjoni fil-kawza prin¢ipali ma tistax titqies li tinkludi mizuri specifici intizi sabiex jikkumpensaw
tali “zvantagg” b’osservanza ghall-principju ta’ proporzjonalita u, sa fejn ikun possibbli, ghall-principju
ta’ ugwaljanza.

Fil-fatt, kif gie rrilevat fil-punt 60 ta’ din is-sentenza, id-dispozizzjonijiet inkwistjoni fil-kawza principali
jaghtu perijodu ta’ mistrieh ta’ 24 siegha, fil-Gimgha 1-Kbira, lill-haddiema li huma membri ta’ wahda
mill-knejjes imsemmija fl-ARG, filwaqt li I-haddiema li jappartjenu ghal religjonijiet ohra, li I-festi
importanti taghhom ma jikkoincidux mal-btajjel pubblici previsti fl-Artikolu 7(2) tal-ARG, bhala
il-festi bis-sahha ta’ awtorizzazzjoni moghtija mill-persuna li timpjegahom fil-kuntest tad-dmir ta’
premura.

Minn dan isegwi li I-mizuri inkwistjoni fil-kawza prin¢ipali jmorru lil hinn minn dak li huwa necessarju
sabiex jikkumpensaw ghal tali allegat zvantagg u li dawn jistabbilixxu differenza fit-trattament bejn

l-osservanza tal-princ¢ipju ta’ ugwaljanza.

Fid-dawl tal-kunsiderazzjonijiet kollha precedenti, ir-risposta li ghandha tinghata ghall-ewwel tliet
domandi hija:

— l-Artikolu 1 u Il-Artikolu 2(2) tad-Direttiva 2000/78 ghandhom jigu interpretati fis-sens li
legizlazzjoni nazzjonali li abbazi taghha, minn naha, il-Gimgha 1-Kbira hija biss btala pubblika
ghall-haddiema li huma membri ta’ ¢certi knejjes Kristjani u, min-naha l-ohra, dawn il-haddiema
biss ghandhom id-dritt, jekk huma jkollhom jahdmu matul din il-btala pubblika, ghal kumpens
ghal btala pubblika, tikkostitwixxi diskriminazzjoni diretta minhabba r-religjon, u

— il-mizuri previsti minn din il-legizlazzjoni nazzjonali ma jistghux jigu kkunsidrati la bhala mizuri
necessarji ghall-harsien tad-drittijiet u tal-libertajiet ta’ haddiehor, fis-sens tal-Artikolu 2(5) ta’ din
id-direttiva, u lanqas bhala mizuri specific¢i intizi sabiex jikkumpensaw ghal zvantaggi marbuta
mar-religjon, fis-sens tal-Artikolu 7(1) tal-istess direttiva.

Fugq ir-raba’ domanda
Permezz tar-raba’ domanda taghha, il-qorti tar-rinviju tistagsi, essenzjalment, jekk id-dritt tal-Unjoni

ghandux jigi interpretat fis-sens li, sakemm l-Istat Membru kkoné¢ernat ma emendax, sabiex terga’ tigi
stabbilita l-ugwaljanza fit-trattament, il-legizlazzjoni tieghu li taghti d-dritt ghal btala pubblika

fil-Gimgha 1-Kbira biss lill-haddiema membri ta’ ¢erti knejjes Kristjani, persuna li timpjega privata
suggetta ghal din il-legizlazzjoni ghandha l-obbligu li taghti wkoll lill-haddiema l-ohra taghha d-dritt
ghal btala pubblika fil-Gimgha I-Kbira u, konsegwentement, li tirrikonoxxi lil dawn tal-ahhar, jekk
ikunu obbligati li jahdmu matul dak il-jum, id-dritt ghal kumpens ghal btala pubblika.

Jirrizulta mir-risposta moghtija ghall-ewwel tliet domandi li d-Direttiva 2000/78 ghandha tigi
interpretata fis-sens li hija tipprekludi differenza fit-trattament minhabba r-religjon, bhal dik stabbilita
permezz tad-dispozizzjonijiet inkwistjoni fil-kawza prin¢ipali.

Madankollu, ghandu jigi rrilevat, fl-ewwel lok, li, skont gurisprudenza stabbilita tal-Qorti tal-Gustizzja,
direttiva ma tistax, minnha nnifisha, tohloq obbligi fil-konfront ta’ individwu u ghaldagstant ma tistax
tigi invokata bhala tali kontrieh. Fil-fatt, il-fatt li tigi estiza l-invokabbilta tad-direttivi li ma gewx
trasposti, jew li gew trasposti b’'mod inkorrett, ghall-qasam tar-relazzjonijiet bejn l-individwi jwassal
sabiex tigi rrikonoxxuta favur l-Unjoni s-setgha li tadotta, b’effett immedjat, obbligi fir-rigward
tal-individwi filwaqt li hija ghandha din il-kompetenza biss fdawk il-kazijiet fejn hija nghatat is-setgha
li tadotta regolamenti (sentenza tas-6 ta’ Novembru 2018, Bauer u Willmeroth, C-569/16 u C-570/16,
EU:C:2018:871, punt 76 kif ukoll il-gurisprudenza ccitata).

Ghalhekk, direttiva ma tistax tigi invokata f'tilwima bejn individwi sabiex tigi mwarrba l-legizlazzjoni ta’
Stat Membru kuntrarja ghal din id-direttiva (sentenza tas-7 ta’ Awwissu 2018, Smith, C-122/17,
EU:C:2018:631, punt 44).

Madankollu, ghandu jitfakkar, fit-tieni lok, li huma l-qrati nazzjonali li ghandhom, b’kont mehud
tar-regoli kollha tad-dritt nazzjonali u b’applikazzjoni tal-metodi ta’ interpretazzjoni rrikonoxxuti
minnu, jidde¢iedu jekk u sa fejn dispozizzjoni nazzjonali tista’ tigi interpretata b’'mod konformi
mad-Direttiva 2000/78 minghajr interpretazzjoni contra legem ta’ din id-dispozizzjoni nazzjonali
(sentenzi tas-17 ta’ April 2018, Egenberger, C-414/16, EU:C:2018:257, punt 71, u tal-
11 ta’ Settembru 2018, IR, C-68/17, EU:C:2018:696, punt 63).

Fil-kaz li, hekk kif jidher li jirrizulta mid-decizjoni tar-rinviju, ikun impossibbli ghall-qorti tar-rinviju li
twettaq tali interpretazzjoni b’'mod konformi, ghandu jigi pprecizat, fit-tielet lok, li d-Direttiva 2000/78
ma tistabbilixxix hija stess l-principju ta’ ugwaljanza fit-trattament fil-qasam tal-impjieg u tax-xoghol, li
jorigina minn diversi strumenti internazzjonali u mit-tradizzjonijiet kostituzzjonali komuni ghall-Istati
Membri, izda ghandha biss l-ghan li tistabbilixxi, fdawn l-istess oqsma, qafas generali ghall-glieda
kontra d-diskriminazzjoni bbazata fuq diversi ragunijiet, fosthom ir-religjon jew it-twemmin, hekk kif
jirrizulta mit-titolu u mill-Artikolu 1 taghha (sentenzi tas-17 ta’ April 2018, Egenberger, C-414/16,
EU:C:2018:257, punt 75, u tal-11 ta’ Settembru 2018, IR, C-68/17, EU:C:2018:696, punt 67).

II-projbizzjoni ta’ kull diskriminazzjoni bbazata fuq ir-religjon jew it-twemmin hija ta’ natura
imperattiva inkwantu principju generali tad-dritt tal-Unjoni. Stabbilita fl-Artikolu 21(1) tal-Karta, din
il-projbizzjoni hija suffi¢jenti fiha nnifisha sabiex tikkonferixxi lill-individwi dritt invokabbli bhala tali
ftilwima bejniethom f'qasam kopert mid-dritt tal-Unjoni (sentenza tas-17 ta’ April 2018, Egenberger,
C-414/16, EU:C:2018:257, punt 76).

Fir-rigward tal-effett imperattiv tieghu, 1-Artikolu 21 tal-Karta ma huwiex differenti, bhala prin¢ipju,
mid-dispozizzjonijiet differenti tat-Trattati li fughom hija bbazata 1-Unjoni Ewropea li jipprojbixxu
d-diskriminazzjoni fuq il-bazi ta’ diversi ragunijiet, anki meta tali diskriminazzjoni tirrizulta minn
kuntratti konkluzi bejn individwi (sentenza tas-17 ta’ April 2018, Egenberger, C-414/16,
EU:C:2018:257, punt 77).

Ghaldagstant, jekk kellu jirrizulta li d-dispozizzjonijiet nazzjonali ma jistghux jigu interpretati b’'mod li
jkun konformi mad-Direttiva 2000/78, il-qorti tar-rinviju tkun xorta wahda marbuta li tizgura
l-protezzjoni legali li tirrizulta ghall-haddiema mill-Artikolu 21 tal-Karta u li tiggarantixxi l-effett shih
ta’ dan l-artikolu.

Fir-raba’ lok, hemm lok li jigi rrilevat li, skont gurisprudenza stabbilita tal-Qorti tal-Gustizzja, meta
diskriminazzjoni, li tmur kontra d-dritt tal-Unjoni, tkun giet ikkonstatata u sakemm mizuri li jergghu
jistabbilixxu l-ugwaljanza fit-trattament ma gewx adottati, l-osservanza tal-principju ta’ ugwaljanza
jista’ biss jigi zgurat permezz tal-ghoti lill-persuni tal-kategorija Zvantaggata tal-istess vantaggi bhal
dawk li jibbenefikaw minnhom il-persuni tal-kategorija pprivileggata. Il-persuni zvantaggati ghandhom
ghalhekk jitqieghdu fl-istess sitwazzjoni tal-persuni li jibbenefikaw mill-vantagg ikkoncernat (sentenza
tad-9 ta’ Marzu 2017, Milkova, C-406/15, EU:C:2017:198, punt 66 u l-gurisprudenza c¢itata).

F'sitwazzjoni bhal din, il-qorti nazzjonali hija obbligata li ma tapplikax kull dispozizzjoni nazzjonali
diskriminatorja, minghajr ma jkollha ghalfejn titlob jew tistenna t-thassir minn qabel taghha
mil-legizlatur, u ghandha tapplika ghall-membri tal-grupp Zvantaggat l-istess arrangament li minnu
jibbenefikaw  il-persuni tal-kategorija l-ohra. Il-qorti nazzjonali ghandha dan l-obbligu
indipendentement mill-ezistenza, fid-dritt intern, ta’ dispozizzjonijiet li jaghtuha l-kompetenza sabiex
taghmel dan (sentenza tad-9 ta’ Marzu 2017, Milkova, C-406/15, EU:C:2017:198, punt 67 u
l-gurisprudenza c¢itata).

Madankollu, tali soluzzjoni tista’ tapplika biss fil-prezenza ta’ sistema ta’ riferiment valida (sentenza
tad-9 ta’ Marzu 2017, Milkova, C-406/15, EU:C:2017:198, punt 68 u l-gurisprudenza c¢¢itata).

Dan huwa l-kaz fil-kawza principali, peress li l-arrangament applikabbli ghall-membri tal-knejjes
imsemmija fl-ARG jibqa’, fin-nuqqas tal-applikazzjoni korretta tad-dritt tal-Unjoni, l-unika sistema ta’
riferiment valida.

Ghaldagstant, sakemm mizuri li jergghu jistabbilixxu l-ugwaljanza fit-trattament ma gewx adottati
mil-legizlatur nazzjonali, huwa d-dmir tal-persuni li jimpjegaw li jizguraw lill-haddiema li ma
jappartjenux ghal wahda minn dawn il-knejjes trattament identiku ghal dak li d-dispozizzjonijiet
inkwistjoni fil-kawza principali jipprovdu ghall-haddiema li huma membri ta’ wahda minn dawn
il-knejjes.

Ghandu jigi enfasizzat, fdan ir-rigward, li jirrizulta mil-legizlazzjoni nazzjonali rilevanti li dawn
il-haddiema tal-ahhar huma obbligati jinformaw lill-persuna li timpjegahom li huma jappartjenu ghal
wahda mill-knejjes imsemmija fl-ARG sabiex dan ikun jista’ janticipa l-assenza taghhom fil-Gimgha
1-Kbira.

Ghaldagstant, sakemm ma tkun sehhet l-ebda konformita legizlattiva, il-persuna li timpjega ghandha
tirrikonoxxi, skont 1-Artikolu 21 tal-Karta, lill-haddiema li ma jappartjenu ghall-ebda wahda minn
dawn il-knejjes, id-dritt ghal btala pubblika fil-Gimgha 1-Kbira, bil-kundizzjoni li dawn il-haddiema
jkunu informaw lil persuna li timpjegahom, qabel dan il-jum, bix-xewqa taghhom li ma jahdmux
matul dak il-jum.

Minn dan isegwi wkoll li haddiem li ma jappartjeni ghal ebda wahda mill-knejjes imsemmija fl-ARG
huwa intitolat jikseb il-hlas, mill-persuna li timpjegah, tal-kumpens previst fl-Artikolu 9(5) tal-ARG,
meta din il-persuna li timpjega rrifjutat li tilqa’ t-talba tieghu sabiex ma jahdimx matul dak il-jum.

Fil-hames lok, ghandu jitfakkar li l-obbligi imposti fuq il-persuni li jimpjegaw, kif imfakkra fil-punti 85
u 86 ta’ din is-sentenza, huma validi biss sakemm mizuri li jergghu jistabbilixxu l-ugwaljanza
fit-trattament ma jkunux gew adottati mil-legizlatur nazzjonali.

Fil-fatt, ghalkemm I-Istati Membri, konformement mal-Artikolu 16 tad-Direttiva 2000/78, ghandhom
l-obbligu li jnehhu I-ligijiet, ir-regolamenti u d-dispozizzjonijiet amministrattivi kuntrarji
ghall-principju ta’ ugwaljanza fit-trattament, dan l-artikolu madankollu ma jimponilhomx jadottaw
mizuri specifici fil-kaz ta’ ksur tal-projbizzjoni ta’ diskriminazzjoni, izda jhallilhom il-liberta jaghzlu,

minn fost is-soluzzjonijiet differenti intizi sabiex jintlahaq I-ghan imfittex, dak li huma jqgisu bhala
l-iktar adatt ghal dan il-ghan, skont is-sitwazzjonijiet li jistghu jinqalghu (ara, fdan is-sens, is-sentenza
tal-14 ta’ Marzu 2018, Stollwitzer, C-482/16, EU:C:2018:180, punti 28 u 30).

Fid-dawl tal-kunsiderazzjonijiet precedenti, ir-risposta li ghandha tinghata ghar-raba’ domanda hija li
l-Artikolu 21 tal-Karta ghandu jigi interpretat fis-sens li, sakemm I-Istat Membru kkonc¢ernat ma
emendax, sabiex terga’ tigi stabbilita 1-ugwaljanza fit-trattament, il-legizlazzjoni tieghu li taghti d-dritt
ghal btala pubblika fil-Gimgha 1-Kbira biss lill-haddiema membri ta’ ¢erti knejjes Kristjani, persuna li
timpjega privata suggetta ghal din il-legizlazzjoni ghandha l-obbligu li taghti wkoll lill-haddiema 1-ohra
taghha d-dritt ghal btala pubblika fil-Gimgha 1-Kbira, sakemm dawn tal-ahhar ikunu talbu minn qabel
lil din il-persuna li timpjega sabiex ma jahdmux dakinhar, u, konsegwentement, li tirrikonoxxi lil dawn
il-haddiema d-dritt ghal kumpens ghal btala pubblika, meta din il-persuna li timpjega tkun irrifjutat li
tilga’ din it-talba.

Fuq l-ispejjez

Peress li l-procedura ghandha, fir-rigward tal-partijiet fil-kawza principali, in-natura ta’ kwistjoni
mqajma quddiem il-qorti tar-rinviju, hija din il-qorti li tiddeciedi fuq l-ispejjez. L-ispejjez sostnuti
ghas-sottomissjoni tal-osservazzjonijiet lill-Qorti tal-Gustizzja, barra dawk tal-imsemmija partijiet, ma
jistghux jithallsu lura.

Ghal dawn il-motivi, II-Qorti tal-Gustizzja (Awla Manja) taqta’ u tiddeciedi:

1) L-Artikolu 1 u I-Artikolu 2(2) tad-Direttiva tal-Kunsill 2000/78/KE tas-27 ta’ Novembru 2000
li tistabbilixxi qafas generali ghall-ugwaljanza fit-trattament fl-impjieg u fix-xoghol,
ghandhom jigu interpretati fis-sens li legizlazzjoni nazzjonali li abbazi taghha, minn naha,
il-Gimgha 1-Kbira hija biss btala pubblika ghall-haddiema li huma membri ta’ certi knejjes
Kristjani u, min-naha l-ohra, dawn il-haddiema biss ghandhom id-dritt, jekk huma jkollhom
jahdmu matul din il-btala pubblika, ghal kumpens komplementari ghar-remunerazzjoni li
jircievu ghas-servizzi pprovduti matul dan il-jum, tikkostitwixxi diskriminazzjoni diretta
minhabba r-religjon.

Il-mizuri previsti minn din il-legizlazzjoni nazzjonali ma jistghux jigu kkunsidrati la bhala
mizuri necessarji ghall-harsien tad-drittijiet u tal-libertajiet ta’ haddiehor, fis-sens
tal-Artikolu 2(5) ta’ din id-direttiva, u lanqas bhala mizuri specifici intizi sabiex
jikkumpensaw ghal zvantaggi marbuta mar-religjon, fis-sens tal-Artikolu 7(1) tal-istess
direttiva.

2) L-Artikolu 21 tal-Karta tad-Drittijiet Fundamentali tal-Unjoni Ewropea ghandu jigi
interpretat fis-sens li, sakemm Il-Istat Membru kkonc¢ernat ma emendax, sabiex terga’ tigi
stabbilita l-ugwaljanza fit-trattament, il-legizlazzjoni tieghu li taghti d-dritt ghal btala
pubblika fil-Gimgha 1-Kbira biss lill-haddiema membri ta’ ¢erti knejjes Kristjani, persuna li
timpjega privata suggetta ghal din il-legizlazzjoni ghandha l-obbligu li taghti wkoll
lill-haddiema l-ohra taghha d-dritt ghal btala pubblika fil-Gimgha 1-Kbira, sakemm dawn
tal-ahhar ikunu talbu minn qabel lil din il-persuna li timpjega sabiex ma jahdmux dakinhar,
u, konsegwentement, li tirrikonoxxi lil dawn il-haddiema d-dritt ghal kumpens
komplementari ghar-remunerazzjoni li jircievu ghas-servizzi pprovduti matul dan il-jum,
meta din il-persuna li timpjega tkun irrifjutat li tilqa’ din it-talba.

Firem

